भारत सरकार
वित्त मंत्रालय 
वित्तीय सेवाएं विभाग
राज्‍य सभा
अतारांकित प्रश्‍न संख्‍या 2111        
(जिसका उत्तर 01 जनवरी, 2019/11 पौष, 1940 (शक) को दिया जाना है)
वाहन बीमा संबंधी दावों के निपटान में उत्पीड़न 
2111.
डॉ. वी. मैत्रेयन: 
क्या वित्त मंत्री यह बताने की कृपा करेंगे किः
(क)
वाणिज्यिक वाहन/टैक्सी की दुर्घटना से संबंधित बीमा के दावे के निपटान के लिए प्रस्तुत किए जाने वाले आवश्यक दस्तावेजों का ब्यौरा क्या है;

(ख)
क्या दुर्घटना बीमा संबंधी दावे के निपटान के लिए टॉल प्लाजा की पर्ची आवश्यक दस्तावेज है; 
(ग)
यदि नहीं, तो क्या इस संबंध में बीमा कंपनियों की मनमानी के कारण वाहन बीमा से संबंधित दावों के निपटान में दुर्घटनाओं के पीड़ितों को उत्पीड़न का सामना करना पड़ रहा है; 
(घ)
यदि हां, तो पिछले तीन वर्षों में सरकारी/निजी क्षेत्र की बीमा कंपनियों के माध्यम से प्राप्त इस तरह की शिकायतों का ब्यौरा क्या है और इन शिकायतों के समाधान के लिए क्या उपाय किए गए हैं; और 
(ड.)
इस तरह की बीमा कंपनियों के विरुद्ध क्या कार्रवाई की गई है?

उत्तर
वित्त मंत्रालय में राज्‍य मंत्री (श्री शिव प्रताप शुक्‍ल)
(क) और (ख): वाणिज्यिक वाहनों/टैक्सियों के दुर्घटना बीमा दावों के निपटान के लिए संबंधित बीमा कंपनियां पॉलिसी की निबंधन एवं शर्तों के अनुसार, किए गए दावों की प्रकृति एवं परिस्थितियों पर निर्भर करते हुए दस्तावेज/आवश्यकताओं की मांग कर सकते हैं। भारतीय बीमा विनियामक और विकास प्राधिकरण (इरडाई) ने किसी वाणिज्यिक वाहन/टैक्सी के दुर्घटना बीमा दावों के निपटान के लिए किन्ही विशिष्ट दस्तावेजों की आवश्यकता को अनिवार्य नहीं किया है। 

इरडाई पॉलिसीधारकों का हित संरक्षण विनियम, 2017 के किसी भी उपबंध में दुर्घटना दावों के निपटान हेतु टोल प्लाजा दस्तावेजों को प्रस्तुत करने के लिए अधिदेशित नहीं किया गया है। किसी भी बीमाकर्ता द्वारा दुर्घटना बीमा दावे के निपटान हेतु टोल प्लाजा पावती को अनिवार्य नहीं बनाया गया है। 
(ग), (घ) और (ड.): अभिलेखों के अनुसार, प्राधिकरण को दुर्घटना बीमा दावों के निपटान के लिए टोल प्लाजा पर्ची को प्रस्तुत करने के लिए बीमा कंपनियों द्वारा उत्पीड़न करने संबंधी कोई शिकायत प्राप्त नहीं हुई है।   
*****
